
I. O MINISTARSTVU OPIS NADLEŽNOSTI, VIZIJA, IZJAVA  O MISIJI 
 

    Federalno ministarstvo raseljenih osoba i izbjeglica (FMROI) osnovano je 

Zakonom o federalnim ministarstvima i drugim tijelima federalne uprave1.  

Usvajanjem Revidirane strategije Bosne i Hercegovine za provedbu Aneksa VII 

Dejtonskog mirovnog sporazuma (od resornih državnih i entitetskih institucija i od 

struktura međunarodne zajednice u BiH) definirani su strateški ciljevi u pravcu 

realiziranja odredbi Anexa VII Općeg okvirnog sporazuma za mir u BiH (Sporazum o 

povratku izbjeglica i raseljenih osoba). 

 
Operacionalizacija procesa povratka u Bosni i Hercegovini  predstavlja  jedan  od 

ključnih zadataka koji proizilazi iz strateških dokumenata u raseljeničkoj oblasti. 

Aktivnosti u ovom segmentu treba da integrišu povratnike u mjestima povratka kroz 

razvojne programe održivog povratka i stvore predpostavke ekonomske nezavisnosti 

povratničke populacije što će za rezultat imati okončanje povratka na prostoru Bosne 

i Hercegovine.  

            
Federalno ministarstvo raseljenih osoba i izbjeglica ima mandat da u skladu sa 

temeljnim dokumentima koji regulišu oblast povratka doprinosi stvaranju političkog i 

pravnog okvira koji se odnosi na raseljene osobe, izbjeglice i povratnike i to:  

 prikupljanje i obradu podataka o raseljenim osobama, izbjeglicama i 

povratnicima;  

 stvaranje uslova za povratak raseljenih osoba, izbjeglica i povratnika u njihova 

prijeratna mjesta stanovanja, uključujući obnovu, rekonstrukciju i izgradnju 

stambenih objekata;  

 praćenje, podsticanje i pomaganje reintegracije povratnika u lokalnu zajednicu, 

zapošljavanje i stvaranje uslova za održiv povratak, uključujući rekonstrukciju, 

obnovu i izgradnju infrastrukturnih i drugih objekata;  

 planiranje, praćenje, pomaganje ili koordiniranje aktivnosti obnove, 

rekonstrukcije i održivog povratka sa vladinim i nevladinim sektorima; 

 evidentiranje ili registriranje  nevladinih organizacija  i nadzor nad istim  koje se 

bave  pitanjima pomoći raseljenim osobama  i povratnicima; 

 kao i druge poslove utvrđene zakonom. 

 
Temeljni dokumenti koji regulišu oblast povratka i rad ministarstva su: 

 Anex VII Dejtonskog mirovnog  sporazuma - Sporazum o izbjeglicama i 

raseljenim licima 

 Revidirana Strategija Bosne i Hercegovine za provedbu Anexa VII Dejtonskog 

mirovnog sporazuma2 

 Zakon o Federalnim ministarstvima i drugim tijelima Federalne uprave3 

                                                
1 „Službene novine Federacije BiH“, broj: 58/02, 19/03, 38/05, 2/06, 8/06, 61/06, 52/09 i 48/11 
2 „Službeni glasnik BiH“, broj: 78/10 
3 “Službene novine Federacije BiH“, broj: 58/02, 19/03, 38/05, 2/06, 8/06, 61/06, 52/09 i 48/11 

 Zakon o raseljenim licima i povratnicima u Federaciju  Bosne i Hercegovine  i 

izbjeglicama iz Bosne i Hercegovina4  

 Zakon o izbjeglicama iz BiH i raseljenim osobama u BiH5  

 Zakon o udruženjima i fondacijama6  

 Drugi zakonski i podzakonski akti koji reguliraju rad organa uprave i ovog 

ministarstva.  

 

 

Za obavljanje upravnih i stručnih poslova iz svoje nadležnosti ministarstvo je 

organizirano u 7(sedam) osnovnih organizacionih jedinica: 

 

1. Kabinet Ministra 
2. Sektor za pravne, finansijske i opće poslove 

- Odsjek za ekonomsko-finansijske i opće poslove 

- Odsjek za pravne i personalne poslove 

- Odsjek za planiranje, izvještavanje, informatičke i statističke poslove 

- Pisarnica 

3. Sektor za razvojne projekte održivosti povratka 
- Odsjek za  izradu planova i projekata održivosti povratka 

- Odsjek za podršku i realizaciju održivosti povratka 

4. Sektor za raseljene osobe, povratnike, izbjeglice, readmisiju i 
dijasporu 
- Odsjek za stvaranje uslova za povratak raseljenih osoba, povratnika, 

izbjeglica i readmisiju 

- Odsjek za pripremu i realizaciju programa sanacije i rekonstrukcije 

objekata 

- Odsjek za dijasporu, prikupljanje i obradu podataka, organizaciju i 

otpremu pomoći 

5. Sektor za humanitarnu djelatnost i razvojnu pomoć EU fondova 
- Odsjek za humanitarne projekte i humanitarnu pomoć 

- Odsjek za razvojnu pomoć EU fondova 

6. Inspektorat 
7. Jedinica za internu reviziju 

 
 
VIZIJA 
Provedbom zakona i propisa, utvrđenih strategija i programa uz saradnju sa svim 

subjektima uključenim u proces povratka implementirati Revidiranu strategiju za 

provedbu Aneksa VII Dejtonskog mirovnog sporazuma.  

 

                                                
4 „Službene novine Federacije BiH“, broj: 15/05 
5 „Službeni glasnik BiH“, broj: 23/99, 21/03 i 33/03 
6 „Službene novine Federacije BiH“, broj: 45/02 

MISIJA 
Obezbjediti siguran, održiv i dostojanstven povratak svih raseljenih osoba i izbjeglica 

u prijeratno mjesto stanovanja, u skladu sa strateškim dokumentima Bosne i 

Hercegovine. 

 

 

 

 

 

 

II. SAŽETAK ANALIZE STRATEŠKOG OKVIRA 

 
 

Federalno ministarstva raseljenih osoba i izbjeglica u periodu 2019-2021. godina 

radit će na provođenju slijedećih strateških ciljeva: 

 

1. Rekonstrukcija stambenih jedinica za potrebe raseljenih osoba, 
zatvaranje kolektivnih centara i alternativnih smještaja povratnika, 
izgradnja socijalnih stanova i stambeno zbrinjavanje mlađih povratničkih 
porodica; 

2. Osiguranje uvjeta održivog povratka, ekonomskog jačanja povratnika i 
njihove reintegracije u zajednicu; 

3. Humanitarno, zdravstveno, psihosocijalno i dr. zbrinjavanje povratnika u 
mjestima povratka. 
 
 

                                                                                                                        

Očekivani izvori finansiranja za realizaciju navedenih programa su: 

  
1. Ukupan budžet Federalnog ministarstva raseljenih osoba i izbjeglica za period 

2019.-2021. godina u iznosu od  77.298.000,00  KM. 
2. Kredit OPEC-a u iznosu od 500.000, 00 KM. 
3. Kreditna sredstva Razvojne banke Vijeća Evrope u iznosu od 61.584.000,00 

KM. 

4. Kreditna sredstva Saudijskog fonda u iznosu  5.933.000,00 KM. 
5. Donatorska sredstva iz Regionalnog stambenog programa (RSP) u iznosu od 

27.070.000,00 KM. 
6. Udruživanjem sredstava sa vladinim i nevladinim sektorom osigurat će se više 

sredstava za pojedine programe. 

STRATEŠKI CILJ 1. Rekonstrukcija stambenih jedinica za potrebe raseljenih 
osoba, zatvaranje kolektivnih centara i alternativnih smještaja povratnika, 
izgradnja socijalnih stanova i stambeno zbrinjavanje mlađih povratničkih 
porodica 
 

U BiH obnovljeno je oko 350.000 stambenih jedinica, od čega na području Federacije 

Bosne i Hercegovine 250.000, na području Republike Srpske 80.000 i na području 

Brčko Distrikta BiH oko 15.000 stambenih jedinica.  

Prema Izvještaju o realizaciji Revidirane strategije Bosne i Hercegovine za provedbu 

Aneksa VII Dejtonskog mirovnog sporazuma za BiH za 2017.godinu, u periodu od 

2009. do 2017. godine obnovljeno je 20.172 stambene jedinice. 

U odnosu na procjenu broja stambenih jedinica u Revidiranoj strategiji za provedbu 

Aneksa VII Dejtonskog mirovnog sporazuma za BiH, od 34.918 potrebno je obnoviti 

još 14.746 stambenih jedinica.7 

Sporazumima je predviđeno da troškove implementacije snosi Bosna i Hercegovina, 

odnosno entitetska ministarstva kao implementatori projekata. Projekti Regionalni 

stambeni program, Saudijski Fond za razvoj i CEB-Projekat „Zatvaranje kolektivnih 

centara i alternativnih smještaja pružanjem javnih stambenih rješenja“ uvršteni su u 

Program javnih investicija Federacije Bosne i Hercegovine. 

 

STRATEŠKI CILJ 2. Osigurati uvjete održivog povratka i ekonomskog jačanja 
povratnika i njihova reintegracija u zajednicu 
 
Obnova i izgradnja infrastrukturnih i drugih objekata od značaja za širu 
društvenu zajednicu u povratničkim sredinama na prostoru BiH 
Cilj ovog programa je prije svega obnova elektromreže, putne, vodovodne i 
kanalizacione infrastrukture, objekata vjerskog, obrazovnog, sakralnog, sportskog i 

kulturnog karaktera te ostalih objekata od značaja za širu društvenu zajednicu. 

Rekonstrukcija, obnova i sanacija putne, vodovodne i elektromreže predstavljaju 

preduvjet za zadovoljavanje elementarnih životnih potreba stanovništva. Pitka voda, 

kanalizacija i strujni priključak poboljšavaju životne uvjete povratnika i osiguravaju 

održivost povratka. Pored pojedinačnih infrastrukturnih priključaka, u planu je i obnova 

infrastrukture za cijela povratnička naselja.                                                    
                            

Također, obnovom školskih i zdravstvenih ustanova te objekata za sportske i kulturne 

manifestacije stvaraju se predispozicije kvantitativnog povratka svih starosnih i 

socijalnih kategorija stanovništva, kao i njihovo zadržavanje u mjestima povratka. S 

obzirom na postojanje još uvijek velikog broja razorenih škola, domova zdravlja, 

društvenih domova i sl. na prostoru cijele Bosne i Hercegovine potrebna su dodatna 

sredstva kako bi se zadovoljio barem dio postojećih potreba. Uz pojedinačno 

participativno sudjelovanje lokalnih zajednica, sigurno će biti moguće ispuniti ovu 

prazninu i osigurati sretniju i ljepšu budućnost za povratnike. 

                                                
7 Revidirana strategija Bosne i Hercegovine za provedbu Aneksa VII Dejtonskog mirovnog sporazuma 

Osim navedenog radit će se na razvoju projekata sanacija javne infrastrukture 

industrijskih područja, čime će se utjecati na osnovne uvjete za pokretanje industrijske 

proizvodnje, a time i ponovno privredno oživljavanje i razvitak industrijskih zona. 

Implementacijom ovog programa planirano je obnoviti/ izgraditi cca 450 infrastrukturnih 

i drugih objekata od interesa za širu društvenu zajednicu na području cijele BiH. 

 

Pružanje podrške zapošljavanju i samozapošljavanju povratnika u privredi i 
poljoprivredi na području BiH 
 

Nedostatak ekonomskih prilika u oblastima povratka predstavlja glavnu prepreku 

održivom povratku. To je i razlog da mnoga mlađa raseljena lica radije ostaju u mjestu 

raseljenja gdje imaju bolje ekonomske mogućnosti, u poređenju sa onima koje su im 

dostupne u zajednicama porijekla.  

Stoga ovaj Program poticajno i ohrabrujuće treba da djeluje na povratnike-poduzetnike 

kako bi se finansirale i sufinansirale zanatsko - trgovinske i uslužno - proizvodne 

djelatnosti.  

Putem finansijskih poticaja za izgradnju, obnovu i opremanje objekata za zanatsku, 

uslužnu i proizvodnu djelatnost, dodjelom opreme i repromaterijala za zanatsku, 

uslužnu i proizvodnu djelatnost povratnicima će se pomoći u razvijanju porodičnog 

biznisa i osigurati nova  radna mjesta.  

Posebna pažnja u narednom periodu kroz ovaj Program treba biti usmjerena na poticaj 

mladim poduzetnicima – početnicima mlađe životne dobi, njihovu edukaciju i podršku 

u poslovanja. 

 

Pomoć za zapošljavanje povratnika kroz razvoj malih i srednjih preduzeća, 

poljoprivrednu djelatnost, (komercijalna i nekomercijalna). 

Pružanje podrške programima volontiranja pripravnika, diverzifikacija privrednih 

aktivnosti u ruralnim područjima, dodjela finansijskih sredstava za nabavku stoke za 

formiranje ili proširenje osnovnog stada, rekultivacije poljoprivrednih površina. 

 

Budući da je nezaposlenost jedan od najaktuelnijih problema u BiH a povratnička 

populacija pripada najugroženijim kategorijama nezaposlenih, većina povratnika svoju 

šansu za zapošljavanje vide u poljoprivrednoj proizvodnji kao najjednostavnijem 

načinu privređivanja. Dodjelom poljoprivredne mehanizacije, priključaka i ostale 

opreme (traktori, motokultivatori, kosačice, kopačice,  priključci, oprema za pčelarstvo 

i  sl.), dodjelom plastenika i staklenika za plasteničku proizvodnju, finansijskim 

poticajima za izgradnju i opremanje poljoprivrednih objekata (sušare, hladnjače, stajski 

objekti i sl.) nabavku stoke, te dodjelom sadnica drvenastog i jagodičastog voća 

pomoći će se povratnicima u rješavanju njihove egzistencije u mjestima povratka. 
 

Podrška ove vrste ima za cilj i jačanje svih grana poljoprivrede i njene cjelokupne 

proizvodnje u mjestima povratka. Implementacijom ovog Programa planirano je 

osigurati stalna i povremena radna mjesta za oko 500 povratnika u toku jedne godine. 

To će indirektno uticati i na izvore prihoda za oko 1500-2000 članova uže porodice. 

Pružanje podrške razvoju održivosti povratka u RS 

 

Program ima za cilj osigurati podršku obnovi i izgradnji putne, vodovodne i 

kanalizacione infrastrukture, objekata zdravstvene zaštite, vjerskog, sakralnog, 

obrazovnog, sportskog i kulturnog karaktera kao i ostalih objekata od značaja za širu 

društvenu zajednicu. Pored navedenog, predviđeno je sufinansiranje projekata koji su 

orijentsani na zapošljavanje/ samozapošljavanje povratnika kroz poticaje,  

investicijskim projektima privrednih subjekata u povratničkim sredinama, maloj privredi 

(porodični biznis i sl.), te početnom biznisu povratnika, kao i pružanje podrške razvoju 

i opstanku poslovnih subjekata kroz organizaciju stručne pomoći u poslovanju, obuka 

i mentoringa, zatim projekte stručnog osposobljavanja i edukacije povratnika mlađe 

životne dobi, te projekte u oblasti poljoprivrede sa akcentom na podršku 

poljoprivrednim gazdinstvima i poslovnim subjektima koji se bave primarnom 

proizvodnjom mesa i mlijeka, ali i podrškom za sve ostale poljoprivredne djelatnosti. 

Implementacijom ovog Programa planirano je osigurati direktnu i indirektnu pomoć za 

cca. 850 povratničkih domaćinstava na području RS. 

 

 

Podrška za zajedničke, međuentitetske i općinske projekte, te projekte sa 
drugim vladinim i nevladinim organizacijama 

U cilju snažnije podrške održivom povratku, kroz zajedničko djelovanje sa drugim 

vladinim i nevladinim, lokalnim kao i međunarodnim organizacijama, te udruženjima, 

obrazovnim i drugih institucijama, u toku perioda 2019-2021 Ministarstvo će podržati 

više projekata koji se tiču obnove i izgradnje putne i druge infrastrukture u povratničkim 

sredinama na prostoru BiH, te pomoći u obnovi i opremanju objekata obrazovnog, 

sportskog i kulturnog karaktera, kao i ostalih objekata od značaja za širu društvenu 

zajednicu, kao i pružiti podršku organiziranju raznih sportskih, kulturnih i drugih 

manifestacija, te projektima zapošljavanja i samozapošljavanja povratnika, kroz 

projekte sa zadrugama, udruženjima i lokalnim zajednicama.    

 

 

 

Obnova i izgradnja infrastrukturnih i drugih objekata od značaja za širu 
društvenu zajednicu na području regije Srebrenica (kapitalni transfer) 

U periodu 2019.-2021. godina Ministarstvo planira nastavak podrške regiji  Srebrenica 

i kroz ovaj Program u visini od 4.500.000,00 KM. U odnosu na navedeni projekat, Vlada 

Federacije Bosne i Hercegovine odobrava  poseban program utroška sredstava. 

Implementacijom ovog Programa planirano je obnoviti/ izgraditi cca. 150 

infrastrukturnih i drugih objekata od interesa za širu društvenu zajednicu u regiji 

Srebrenica, odnosno na podrućju opština: Srebrenica, Bratunac, Zvornik, Vlasenica, 

Milići i Osmaci.                                                                                                                               

STRATEŠKI CILJ 3. Humanitarno, zdravstveno, psihosocijalno i dr. zbrinjavanje 
povratnika  u mjestima povratka 
 
Humanitarni, zdravstveni, psihosocijalni, informativni i edukativni projekti, stvaranje 

međusobnog povjerenja povratnika i domicilnog stanovništva, podrška reintegracije 

povratnika po osnovu Sporazuma o readmisiji (obezbjeđenje prevoza, pružanje 

različitih vidova humanitarne pomoći i sl.), te projekti saradnje sa dijasporom. 

 

Ovi projekti će se realizovati kroz: dodjelu humanitarne pomoći povratnicima, dodjelu 

sredstava povratničkim porodicama, ustanovama, organizacijama i udruženjima 

građana, registrovanim za podršku povratku raseljenih osoba i izbjeglica, podršku 

organizaciji promocija i kulturnih manifestacija u povratničkim sredinama, stipendiranje 

studenata povratnika u RS, sufinansiranje troškova prevoza učenika srednjih škola 

povratnika u Republiku Srpsku, kao i medijsku podršku projektima povratnika i podršku 

korisnicima kolektivnih centara u Federaciji Bosne i Hercegovine. 

 

Pružanje humanitarne pomoći u vidu porodičnih paketa sa prehrambenim i higijenskim 

sredstvima povratničkim porodicama, kolektivnim centrima, javnim kuhinjama i 

socijalno ugroženom stanovništvu će omogućiti prevazilaženje teške socijalne situacije 

u kojima se povratnici nalaze prilikom povratka na svoja prijeratna prebivališta i 

reintegracije u lokalnu zajednicu.  

 

Kroz humanitarne, zdravstvene, psihosocijalne, informativne i edukativne projekte 

pomoći daje se podrška raznim udruženjima koji će kroz svoje redovne aktivnosti i 

realizaciju planiranih projekata, za koje im je pružena podrška ovog ministarstva u vidu 

novčane pomoći, pomoći povratnicima u reintegraciji, socijalizaciji u povratničkim i 

lokalnim zajednicama. 

 

Dozvole za obavljanje humanitarne djelatnosti ministarstvo izdaje na osnovu Zakona 

o udruženjima i fondacijama Federacije Bosne i Hercegovine8  i postojećih važećih 

odredbi Zakona o humanitarnoj djelatnosti9 kojima je preciziran način izdavanja 

dozvola za obavljanje humanitarne djelatnosti, koje podrazumijevaju prethodno 

pribavljeno mišljenje nadležnog kantonalnog organa uprave, ako strana humanitarna 

                                                
8 “Službene novine Federacije BiH”, broj: 45/02 
9 “Službene novine Federacije BiH”, broj: 35/98 

organizacija svoje djelatnosti obavlja na području dva ili više kantona, kao i vršenje 

nadzora nad zakonitošću rada i inspekcijski nadzor. 

 

Socijalno-psihološka podrška povratnicima kroz koordiniranu saradnju od lokalne 

zajednice do Federacije BiH kroz saradnju sa centrima za socijalni rad općina, kantona 

te nadležnih ministarstava i saradnju sa nevladinim organizacijama. Ovo ministarstvo 

u narednom periodu planira kroz ovu koordinaciju pružiti povratnicima psiho-socijalnu 

pomoć koja bi se sastojala u direktnom nematerijalnom pružanju pomoći kao što su 

upućivanja na adekvatne institucije i mogućnosti ostvarenje prava koje im garantuje 

Europska konvencija o ljudskim pravima i slobodama. 

 

Predlaganje i izrada  projekata prema standardima EU i mogućnosti apliciranja na 

sredstva iz IPA-fondova što podrazumijeva saradnju sa više fizičkih i pravnih subjekata 

od lokalne zajednice do države, međunarodnih organizacija i donatora. 

 

Vlada Federacije Bosne i Hercegovine ranijih godina izdvajala je sredstva za podršku 

obilježavanja godišnjica i ukopa nevinih žrtava u Srebrenici, Bratuncu, Višegradu, 

Vlasenici, Zvorniku, Prijedoru i Brčko Distriktu BiH. Očekuje se da će i u narednim 

godinama ova podrška Vlade FBiH ići putem ovog ministarstva te da će ministarstvo 

aktivno učestvovati u organizaciji i logističkoj podršci u Srebrenici, Bratuncu, 

Višegradu,  kao i u logističkoj podršci u Vlasenici, Zvorniku, Prijedoru i Brčko Distriktu 

BiH.  

Također, ministarstvo će aktivno učestvovati i u izgradnji spomen obilježja na prostoru 

Bosne i Hercegovine, po zahtjevima vladinih i nevladinih organizacija, kao i udruženja. 

III. SWOT ANALIZA FEDERALNOG MINISTARSTVA RASELJENIH OSOBA I 
IZBJEGLICA 

 

 

SWOT ANALIZA 
 

SWOT analiza (analiza snaga, slabosti, prilika i prijetnji) metodološki predstavlja 

svojevrstan most izmedu sadašnjeg stanja, utvrdenog analizom, i željenog budućeg 

stanja, projektovanog ovim planom. 

 
SNAGE: 

 Revidirana strategija Bosne i Hercegovine za provedbu Aneksa VII Dejtonskog 

mirovnog sporazuma prihvaćena je kako od resornih državnih i entitetskih 

institucija tako i od struktura međunarodne zajednice u BiH. 

 Uska saradnja ministarstva sa svim potpisnicima Revidirane strategije Bosne i 

Hercegovine za provedbu Aneksa VII Dejtonskog mirovnog sporazuma. 

 Dobra tehnička opremljenost. 

 Dobra saradnja sa nevladinim sektorom, Razvojnom bankom Vijeća Evrope, 

međunarodnom zajednicom, a posebno sa zemljama donatorima iz 

Regionalnog stambenog programa za BiH. 

 

SLABOSTI: 
 Aktuelne zakonske odredbe ograničavaju pomoć povratku i rješavanja 

stambenog pitanja povratnika mlađe životne dobi koji su zasnovali porodice i 

nemaju odgovarajući smještaj, iz razloga što  prema odredbama Zakona o 

raseljenim licima i povratnicima u Federaciju Bosne i Hercegovine i izbjeglicama 

iz Bosne i Hercegovine10 opći kriterij broj 3. Dokaz o vlasništvu nad 

napokretnom imovinom, u većini slučajeva aplikanti- mlađe povratničke 

porodice nisu u mogućnosti dokazati, jer nisu posjedovali imovinu. 

 Neusklađenost kantonalnih zakonskih i podzakonskih akata iz oblasti boračko-

invalidskih, socijalnih, zdravstvenih, penziono-invalidskih i drugih prava 

povratnicima otežava socijalnu, zdravstvenu i penzionu zaštitu povratnika kao i 

zaštitu od diskriminacije prilikom zapošljavanja i izjednačavanje prava 

povratnika u oba entiteta. 

 Nedovoljna socijalna uključenost povratnika i reintegracija povratnika u lokalnim 

zajednicama. 
 Smanjeni kapaciteti lokalnih zajednica u procesu povratka, neažurnost 

podataka u postojećim bazama o korisnicima donacija (što dovodi u pitanje 

tačnost podataka u tim bazama). 

 Manjak stručnog osoblja sa savremenim znanjima i sposobnostima usvajanja 

savremenih znanja po evropskim standardima i uključivanje u informatičko 

društvo. 

 Nepostojanje jedinstvene baze podataka i adekvatnih i pouzdanih podataka o 

povratnicima, disproporcija između stvarnog i formalnog povratka. 

  Veliki broj nezaposlenih sa zastarjelim znanjima i vještinama uz istovremeni 

manjak kvalitetne radne snage i savremenih znanja u usvajanju evropskih 

standard i uključivanja u informatičko društvo, rezultat je neupošljavanje osoba 

duži vremenski period nakon sticanja stručne spreme. 

 Lokacijska razdvojenost organizacijskih jedinica (na 3 lokacije), neadekvatne 

prostorije za rad, mrežna neuvezanost ministarstva. 

 

PRILIKE: 
 Donošenje novog  Zakona o raseljenim osobama i izbjeglicama u BiH. 

 Izmjene Zakona o raseljenim licima i povratnicima u Federaciji Bosne i 

Hercegovine i izbjeglicama iz Bosne i Hercegovine, (“Službene novine 

Federacije BiH”, broj:15/05). 

 Usaglašavanje kantonalnih zakonskih i podzakonskih odredbi iz oblasti 

boračko-invalidskih, socijalnih, zdravstvenih, penziono-invalidskih i drugih 

                                                
10 „Službene novine FBiH”,  broj: 15/05 

prava povratnika, zaštite od diskriminacije prilikom zapošljavanja i 

izjednačavanje prava povratnika u oba entiteta. 

 Mogućnost kreditnog zaduženja Vlade FBiH za rješavanje pitanja povratka i 

pomoći povratnicima u zapošljavanju i samozapošljavanju. 

 

 
 
 
 
PRIJETNJE:  

 Zaduženje po Međunarodnom kreditnom sporazumu za kreditno zaduženje u 

iznosu oko 40.423.203,00 € za Projekat CEB II „Zatvaranje kolektivnih centara 

i alternativnih smještaja putem javnih stambenih rješenja“ kod Razvojne banke 

Vijeća Evrope, u odnosu na dosadašnju dinamiku realizacije, neće se moći 

realizovati u predviđenom roku do 2020. godine. 

 Smanjenje donatorskih sredstava i nedovoljno izdvajanje budžetskih sredstava 

od strane svih nivoa vlasti za projekte povratka. 

 Opće smanjenje radne snage smanjilo je konkurenciju kod zainteresovanih 

dobavljača/izvođača za realizaciju projekata u funkciji povratka i usporilo 

realizaciju projekata. 

